
NOOC MUKHAADARAADKA  
KA MID AH (CANNABIS)

Miyaad ka walwalsan tahay inay 
da’yartaadu isticmaalaan nooc 
mukhaadaraadka ka mid ah (cannabis)?
Buuggan yari wuxuu ka hadlayaa daroogada ugu caansan ee dhalinyaradu ay 
isticmaalaan – (cannabis). Ujeeddadu waa in laguu siiyo aqoon iyo talooyin adiga 
oo ah qofkii waalidka ahaa.

Sakhraanimada ka timaada marka la cabbo mukhaadaraadka (cannabis) wuxuu 
socon karaa wakhti dheer ama mid qaaban, sakhradaasina qofba si ayey u 
saamaysaa. 

Mukhaadaraadka noocan ahi (cannabis) waxay saamaysaa maskaxda, waxayna 
ka dhigi kartaa inaad dareento kala daadsanaan iyo maqnaansho maskaxeed. 
Waxay adkaan kartaa in la xasuusto waxyaabihii dhowaan dhacay iyo in la barto 
waxyaabo cusub. Sidoo kale waxaa qofka ku dhici kara welwel, dareenka argagaxa 
iyo niyadjabka. 

Horumarka aqoonsiga, ee udub dhexaadka u ah da’yarta, ayaa saameynaya haddii 
mukhaadaraadu uu door weyn ka qaadato nolosha dhalinyarada. Ilmuhu wuxuu 
meesha ka saaraya ama ka fogaanayaa xaaladaha kor u qaadi lahaa horumarkiisa 
iyo caafimaadkiisa. 

Isticmaalka mukhaadraadka noocan ah (cannabis) wuxuu keeni karaa dhibaatooyin 
iskuulka iyo rabshado guriga ka dhaca. Haddii qofka da’yarta ahi uu si joogto ah u 
isticmaalo daroogo, waxay saameyn kartaa mudnaanta uu siinayo waxyaabaha 
kale, iyadoo ay daroogadu uga muhiimsan tahay iskuulka, xiriirka iyo caafimaadka 
Marka isticmaalka daroogada uu noqdo mid waxyeello leh ama aanu qofka 
ka maarmi karin, qofka dhallinyarada ahi wuxuu u baahan karaa inuu kordhiyo 
qiyaastii/cadadkii uu qaadanayey si uu u helo marqaankii hore oo kale.



Way fiican tahay in la ogaado
	Q Mukhaadaraadka noocan ahi (cannabis) waa maandooriyaha ugu 

badan ee dhalinyarada dhexdoodu ay ka isticmaalaan.

	Q Dhammaan hawlaha la xiriira mukhaadaraadka noocan ah 
(cannabis), laga bilaabo beerista ilaa kaydinta iyo cabbideedaba, 
waxaa lagu mutaystaa ciqaab sida uu dhigayo sharcigu. Qofka gala 
diiwaanka dembiyada wuxuu la kulmi karaa dhibaatooyin sida inuu 
shaqo helo, qaadashada liisanka darawalnimada, ama inuu safar u 
tago sida waddanka Maraykanka. 

	Q Maandooriyaha noocan ah maanta (cannabis) waxaa ku jira THC ka 
badan sidii kuwii hore. THC waa walaxda sababta sakhraannimada 
ee ku jirta mukhaadaraadka (cannabis).

	Q Dadka dhalinyarada ah ee cabba maandooriyaha (cannabis), 
badankoodu waxay hore u cabi jireen sigaarka caadiga ah.

	Q Dhalinyaro badan ayuu saamayn ku yeeshay khamrigu markii ugu 
horreysay ee ay tijaabiyaan maandooriyaha (cannabis). 

	Q Waxaa caadi noqotay in la isku daro isticmaalka maandooriyaha 
cannabis iyo Tramadol, oo ah daawo loo aqoonsaday inay tahay 
daroogo.

	Q Badanaa dadku waxay maandooriyaha (cannabis) ka helaan 
saaxiibadood ama saaxiibada saaxiibadood, gaar ahaan xafladaha 
gaarka loo leeyahay. 

	Q Qofka waalidka ah waxaa ku adag inuu ogaado in ilmaha da’yartiisa 
ahi uu isticmaalo maandooriyaha (cannabis). Daal, danayn la’aan, 
indho cascas, rabitaanka macmacaanka iyo isbeddelka niyadda 
waxay noqon karaan calaamadaha muujinaya in ilmuhu cabbo 
maandooriyaha (cannabis). Waxayse sidoo kale macnaheedu noqon 
kartaa in ilmahaagu uu yahay qof dhalinyaro ah (tonåring). Sidaas 
darteed waxaa adag in la ogaado isticmaalkeeda. 

Laakiin helista qalabka isticmaalka ayaa inta badan ah calaamado 
cad. Tusaale ahaan, warqadda sigaarka (cigarettpapper), 
maadaama dhalinyaradu aanay duuduubin sigaarka caadiga ah. 
Iyo waxa loo yaqaan “grinder”oo loo isticmaalo in lagu burburiyo 
mariwaanada/xashiishada (marijuana) inta  aan la cabbin ka hor. 



Maxaan samayn karaa hadaan 
waalid ahay?
Wakhti badan la qaado da’yartaada oo kala hadal waxyaabaha maalinlaha 
ah.  Tani waxay fududaynaysaa in laga hadlo mowduucyada adag, sida 
daroogada, marka loo baahdo. Xiriirka dhow (waalidka/qaraabada) wuxuu 
sidoo kale yeelan karaa saameyn difaac ah.

	Q Ku kalsoonow dareenkaaga walaaca ah. Haddii aad dareento inay wax 
khaldan yihiin, waxaa laga yaabaa inaad sax tahay.

	Q Samee xuduudo oo si cad ugu sheeg waxa aad adigu ka filayso. U sheeg 
inaad danaynayso oo aad dhab ahaantii ka walwalsan tahay mararka 
qaarkood.

	Q La hadal waalidiin kale si aad taageero u hesho kuna heshiiya xeerar 
wadajir ah.

	Q Sii ilmahaaga da'yarta ah macluumaad sax ah oo ku saabsan daroogada 
iyo saamaynta ay leedahay, adigoon ka badbadin ama cabsi gelin. Noqo 
qof u furan oo diyaar u ah in aad ka wada hadashaan welwelka ku haya 
iyo cawaaqibka suurtagalka ah labadaba.  

	Q La yeelo wada hadal joogto ah ilmahaaga da’da yarta ah oo ku saabsan 
waxa uu ka sameeyo iyo waxa uu ku arko internetka iyo baraha bulshada. 
Sidoo kale kala hadal sida ay muhiimka u tahay inuu qofku noqdo mid ku 
fiican baaritaanka xogta saxda ah (klällkritisk).  Waxaa jira boggag badan 
oo internetka ah oo faafinaya macluumaad khaldan. Bogga xiga waxaad 
ka heli doontaa leenkar (länkar) ku saabsan xaqiiqooyinka.

	Q Kala hadal daroogada si deggan oo aanad  xukun ku 
ridayn.  Weydii su’aalo oo dhegeyso, si uu ilmuhu kuula 
wadaago khibradihiisa iyo dareenkiisa isagoo aan 
dareemin in la dhaleecaynayo. Haddii ilmaha da’da 
yarta ahi aanu diyaar u ahayn inuu wakhtigaas ka 
hadlo, ka daa mowduuca. Marar badan haddii 
hadalka lagu celceliyo waxay keeni kartaa natiijo ka 
soo horjeedda.

	Q Haddii ilmahaaga da’yarta ahi uu isticmaalo daroogo, 
waxaa muhiim ah inaad garab istaagto, caawiso, oo 
dhiirrigeliso si uu u raadsado daryeel caafimaad. Isku day 
inaad fahamto sababaha ka dambeeya ee keentay 
isticmaalka daroogada halkii aad diiradda saari lahayd 
dhaqankiisa oo keliya. Ka fogow hanjabaadaha ama 
ciqaabta, maadaama ay xaaladda ka sii dari karto oo 
uu ilmuhu sii fogaan karo. La xiriir qaar ka mid ah kuwa 
ku qoran dhammaadka buuggan yar haddii aad ka 
welwelsan tahay ama aad qabto su’aalo.

Adigu waxaa tahay qof 
muhiim ah! 
Mayadaadu waa muhiim!

	Q Full koll waxay ka caawinayaan waalidiinta inay xuduudo 
u sameeyaan markay timaado khamriga iyo daroogada 
dhallinyaradooda.

	Q Adiga oo la kaashanayo xaqiiqooyinka iyo taageerada, waxaanu 
rajaynaynaa inaad heshay kalsoonida aad ku odhan karto maya, kuna 
adkaysato go’aankaas.

	Q Macluumaad dheeraad ah ka akhriso bogga fullkoll.nu  sida aad u dhisi 
karto xiriirkaas oo aad u samayn karto xuduudo cadcad. 

Yaad la xiriiri kartaa haddii aad 
su'aalo qabto ama aad rabto 
caawimo iyo taageero?

	Q Caafimaadka ardayda ee iskuulka ilmahaaga  
(elevhälsan). 

	Q Adeegga bulshada ee degmadaada (socialtjänsten)

	Q Degmadaadu waa inay bixisaa taageerada 
waalidnimada inta ilmahaagu korayo oo dhan. 
Taageerada waxaa lagu bixin karaa koox ahaan ama 
si shaqsi ahaan. La xiriir degmadaada si aad u hesho 
macluumaad dheeraad ah. 

	Q Xarunta Mini-Maria ee deegaankaaga, ama mid u dhigma, oo qaabilsan 
dhalinyarada qaba dhibaatooyin la xiriira khamriga ama daroogada.

Ka sii akhriro waxyaabo dheeraad ah:
Fullkoll.nu 
Cannabishjalpen.se
Drugsmart.com  
Youmo.se
Droghjalpen.se 
1177.se

https://www.fullkoll.nu/
https://www.cannabishjalpen.se/
https://www.drugsmart.se/
https://www.youmo.se/
https://droghjalpen.se/
https://www.1177.se/Stockholm/

	NOOC MUKHAADARAADKAKA MID AH (CANNABIS)
	Way fiican tahay in la ogaado
	Maxaan samayn karaa hadaan waalid ahay?
	Adigu waxaa tahay qof muhiim ah! Mayadaadu waa muhiim!
	Yaad la xiriiri kartaa haddii aad su'aalo qabto ama aad rabto caawimo iyo taageero?
	Ka sii akhriro waxyaabo dheeraad ah

